
Sioe Siarad!

Lefel: Mae’r dasg hon yn addas ar gyfer lefelau Canolradd, Uwch a Hyfedredd.

Tasg: Bydd y tiwtor yn cyflwyno’r eirfa newydd i’r dosbarth ac ar ôl i bawb gael cyfle i fynd dros y darn fel        dosbarth, gellir cwblhau’r dasg o lenwi’r bylchau mewn grwpiau o 3. Gall pob grŵp gael cyfle i actio’r darn o flaen y dosbarth.
Nod:

   1. Ymarfer ynganu.

 2. Adolygu treigladau.

 3. Ymarfer defnyddio’r canlynol  -

   da, cystal, gwell, gorau. 

Cofiwch:

      da,  yn  dda.

      cystal â

      yn well na

      y gorau. 

Cyflwynydd:  
Noswaith dda a chroeso.  Diolch am *ymuno â ni  *yng Nghystadleuaeth dewis dau gôr i   *gymryd rhan yn ein cyngerdd dathlu Gŵyl Ddewi.  Fel y gwyddoch, bydd y cyngerdd yn cael ei gynnal yn Eglwys Tŷ Ddewi ar, wrth gwrs, y cyntaf o Fawrth.

   Yn yr hanner awr nesaf byddwn yn cwrdd â chynrychiolwyr o ddau gôr.  A ddaw’r cyntaf i mewn, os gwelwch yn dda?

   Croeso mawr i chi.  Beth yw’ch enw, os gwelwch yn dda?

Cynrychiolydd 1:

 Bili Bariton.

Cyflwynydd:
Beth yw enw eich côr?
Cyn. 1:


Y Brogaod.
Cyflwynydd:
 Dyna enw diddorol.  Ydych chi wedi dewis yr enw am ryw reswm arbennig?
Cyn. 1:

Wel, dyn ni’n arbennig o _______  am neidio o’r nodau isaf i’r uchaf.  I fod yn onest, y Brogaod, siwr o fod,  yw’r Côr __________  yng Ngheredigion am wneud hyn.
Cyflwynydd:
Allwch chi egluro?
Cyn. 1:

Clywch, mae pob un aelod yn medru neidio o’r “doh” waelod (ei ganu) i’r “top A” (ei ganu) yn berffaith mewn tiwn.  Ni, yn bendant, yw’r  Côr _______  yng Ngheredigion am wneud hyn.  Dyn ni’n ________ __  Chôr y Cyrn Crawn - maen nhw’n amal yn fflat ar y “top doh”.  I ddweud y gwir, mae’n hunawdwyr ni yn _______ __  hunawdwyr nhw.  Gyda ni dechreuodd Wil Wanalŵ ac, erbyn hyn, fe yw’r baswr _________ ym Mhrydain ac mae rhai yn credu ei fod  _______ _  rhai _____ yn y byd.

Cyflwynydd:
Wel, diddorol iawn a diolch ichi am ymuno â ni a chefnogi’r gystadleuaeth.
Byddwn yn rhoi ein dyfarniad ichi am y Côr _________ cyn diwedd y mis.
Cyn. 1:

Diolch ichi.  Gallaf eich sicrhau bod ein Côr ni’n ______ __ unrhyw gôr arall.
Cyflwynydd:
Ydy, wir, mae digon o hyder yn mynd ymhell.  Cewch glywed y ddau gôr cyn diwedd y rhaglen a chofiwch ffonio i ddweud pwy yw’r Côr  _______ yn eich barn chi.

                         --------------------------------------

Cyflwynydd:

Dewch i mewn.  Ie, a beth yw’ch enw chi os gwelwch yn dda?

Cynrychiolydd 2:

 Phil Fferet.
Cyflwynydd
 Diolch.  Beth yw enw’ch Côr?
Cyn.2:

 Côr y Tyllau Dwfn.                    

Cyflwynydd:
Ydy’r enw’n meddwl rhywbeth?
Cyn. 2:

Wel, ni yw’r Côr ________ yng Nghaerdydd am ddehongli ystyr ein caneuon.  Dyn ni’n arbennig o _______ ar y pianissimo a’r fortissimos.
Cyflwynydd:
Diddorol.  Beth yw’ch hoff ganeuon?

Cyn. 2:

Wel, dw i wrth fy modd yn canu  “Ym Mhontypridd mae fy nghariad”

 ac “Unwaith eto yng Nghymru annwyl”.

Cyflwynydd:
Ydych chi wedi cystadlu yn yr Eisteddfod Genedlaethol?

Cyn. 2:

O sawl gwaith.  Mae pob beirniad yn ein canmol am sefyll mor ____ ar y llwyfan ac am fod mor ______ am ddilyn yr Arweinydd.  Ar y llaw arall maent wedi beirniadu’r Arweinydd am nad yw _________ _  hynny am gadw amser.
Cyflwynydd:
Wel, diolch ichi am eich sylwadau.  Cofiwch ddweud wrth eich arweinydd,
                “Nid _____lle gellir ______”.

       Trafodaeth:

a) Ymuno â = join.

   I gymryd rhan = to take part.

b) yng Nghaerdydd  ac yn y blaen...   -  Pa dreiglad a pham?

c)   __________   = da,  cystal â,  gwell na neu gorau.

